
ЎТЛОҚЛИ-АЛЛЮВИАЛ ТУПРОҚЛАРИНИНГ АГРОКИМЁВИЙ 
ХОССАЛАРИНИ ЎРГАНИШ 

 

Орол бўйи худудида жойлашган Қорақалпоғистон Республикаси сўнги 
вақтларда экин майдонларининг деградацияга учраши, сув танқислиги, 
шўрланиши, агрокимёвий хоссаларининг ўзгариши, тузли чанг бўранлари содир 
бўлиши ва бошқа кўплаб табиий офатлар тез-тез такрорланиши туфайли 
ерларнинг экологик ва мелиоратив ҳолатига таъсир этмоқда. 

Таянч сўзлар: сувли эритма, қуруқ қолдиқ, зарарли тузлар, шўрланиш 

The Republic of Karakalpakstan, located in the Aral Sea region, has recently 

been affected by the environmental and land reclamation of arable lands due to the 

degradation of arable land, water shortages, salinization, changes in agrochemical 

properties, salt dust storms and many other natural disasters. 

Key words: water solution, dry the residue, harmful salts salinity. 

 

Тупроқда асосан эрувчи тузларнинг таркибини аниқлашнинг энг кенг 
тарқалган усул бу тупроқларнинг сувли эритмасини таҳлил қилишдир. Сувли 
эритмада қурук қолдиқ, НСО3,СL,SО4,Na, Mg, K, Ca аниқланди ҳамда зарарли 
ва зарарсиз тузлар ҳисобланади. Зарарли тузларга NaCL, Na2SO4, MgSO4 ва 
зарарсиз тузларга Ca(НCO3)2, CaSO4 киради. 

Шўрланиш билан бир қаторда Қорақалпоғистон Республикаси сув 
танқислигидан ҳам азият чекаётган худудлардан бири эканлиги ҳеч кимга сир 
эмас. Бу экологик муаммолар ўз навбатида қишлок хўжалиги экинларидан 
олинадиган ҳосилдорликга ҳам ўз тасирини ўтказмоқда. Кўп йиллик тупроқ 
балл бонитетлари ўрганишни таҳлил қилинганда Кегейли тумани 
суғориладиган ерлари балл бонитети кейинги 10 йилда 43 баллдан 39 баллга 
пасайган. Шунинг билан бирга кучсиз шўрланган ерлар майдони камайиб, 
ўртача ва кучли шўрланган ерлар майдонлари ортмоқда. Бу борада 
тупроқларнинг шўрланиш ҳолати, тузлар таркибининг ўзгаришини тўғри 
тавсифлаш ва улар ўртасидаги ўзаро боғлиқликни аниқлаш, тупроқ 
жараёнларини бошқариш шўр ерлардан оқилона фойдаланиш ва салбий 
омилларни олдини олишга қаратилган мақбул агромелиоратив талабларни 
ишлаб чиқишда муҳим аҳамият касб этади. 

Тадқиқот натижалари: Қорақалпоғистон Республикаси Кегейли 
туманифермер хўжалиги ерларида 2019 йилда дала тажрибалари ўтказилди. 
Дала тажрибалари ўтказилган даврда кўйидагича кузатишлар ва тахлиллар 
олиб борилди Олинган тупроқ намуналарини лаборатория шароитида 
ўрганганимизда 0-30 см тупроқ қатламида қуруқ қолдиқ 0,387 %, 0-50 см- 

0,359%, 0-70 см-0,337%, 0-100 см-0,352 % ни ташкил этган бўлса, умумий 
тузлар миқдори 0-30 см тупроқ қатламида 0,293%, 0-50 см-0,291%, 0-70 см-

0,276%, 0-100 см-0,283% бўлди. Амал даври охирида бўлса 0-30 см тупроқ 

қатламида қуруқ қолдиқ 0,553 %, 0-50 см-0,632 %, 0-70 см-0,860%, 0-100 см -
0,859 % ни ташкил этган бўлса, умумий тузлар миқдори 0-30 см тупроқ 
қатламида 0,524%, 0-50 см-0,597%, 0-70 см-0,815%, 0-100 см-0,814% бўлди. 

Хулоса. Хулоса ўрнида шуни айтиш жоизки Қорақалпоғистон 
Республикаси Кегейли тумани фермер хўжалиги ерларида 2019 йилда 
ўтказилган дала тажрибаларига кўра амал даври охирига келиб қуруқ қолдиқ 
ва умумий тузлар миқдори ортганлиги аниқланди. Бунинг асосий сабаби 
суғоришлар сони ва меъёрига боғлиқ эканлиги маълум бўлди. Шунинг учун 
суғориш меъёрига эътибор бериш зарур. 

